
HITITAK. ESTATUAREN ERAKUNTZA. TELEBINU. HATIAR INPERIOA.
MONARKIA, ESTATU ETA GIZARTE ANTOLAMENDUA. EKONOMIA.

Hititak gaurko Turkian kokatzen ziren. Bere kokapen geografikoagatik, Ekialde eta
Mendebaldeko zibilizazioekin harreman sakonak izan zituen. Alde batetik, Ekialdeko
antzinako kulturaren hartzailea gertatu zen, bestalde kultura hau Mendebaldera zabalduko
duen abiapuntua bilakatu zen.

Hititen erreinua Anatoliako penintsulako erdialdean kokatzen da. Herrialde hau
erdiguneko meseta handi batez eta inguruko mendi altuz osatua dago, kontraste nabarmena
sortuz bien artean.

Batetik, Armeniako mendilerroko maldak eta Anatoliako mendi altuenen (Anti-Tauro
eta Tauro mendikateak) malda baxuak bestetik, nekazaritzarako erabili izan ziren; mesetako
lurrak berriz, abeltzaintzarako (batez ere ahuntzak eta ardiak) bideratu ziren.

Inguru hain menditsua izanik, kontinentearekin harremanentzako Siriako, Amaneko eta
Ziliziako “ateak” erabiltzen zituzten.

Lehengaiei dagokienez, metalak ziren ugarienak, hori zela eta metalgintza eragingo du.
Honekin batera, abeltzaintza eta basoak dira baliabide garrantzitsuenak.

Estatuaren erakuntzan bi aldi bereiz ditzakegu: Antzinako erreinua edo Erreinu Zaharra
(K.a. 1650-1430) eta Inperioa (K.a. 1430-1200).

ERREINU ZAHARRA (1650-1430)

Erreinu Zaharra hainbat iturriren bidez ezagutzen dugu:
-Telepinu erregearen reskriptoa

-Hattusil l.ren Res gestae izeneko biografia
-Jainkotutako erregeei eskainitako ofrenden zerrendak

Dokumentu hauei esker, Labarna eta Hattusil | erreinuko sortzaileak izan zirela dakigu,
baina ez dakigu beraien artean zelako harremana zuten.

Erreinuko lehen erregeari, Labarnari, buruz, ez daukagu informazio askorik. Telepinu
ondorengo erregearen reskriptoan, berari buruzko ikuspuntu idiliko bat agertzen zaigu baina
ez dakigu gehiago.

Hurrengo erregeak, Hattusil l.ak erreinua zabaltzeko asmoz, hainbat kanpaina burutu
zituen. Res gestae izeneko lanean horien informazioa aurkitzen dugu.

Hurrengo erregeak, Mursil l.ak, konkista-izpiritu izugarria zuen. Alepo (Siria
hegoaldea) bereganatu zuen eta Babilonia garaitu zuen, ondoren kasiten menpe utzi bazuen
ere. Historialari batzuen ustez hurriten kontra joateko kasiteekiko aliantza egin zuten,
ordainetan kasitak geratu zirelarik lurrarekin. Baina kanpaina haiek zirela eta, hititak euren
lurretatik urrunera joan ziren eta bitartean erreinuan, hurriten erasoak (razziak) eta barne
matxinadak jasan zituzten.

Telepinuren reskriptoak Mursil l.aren ondorengoei buruzko informazioa ematen digu,
haien arteko borroka dinastikoei buruz, hain zuzen ere. Borroka odoltsu horiek nabarki ahuldu

zuten Hatiar erreinua. Barne arazo horietaz baliatuz, hurritek hatiar estatua suntsitu zuten,
baita iparraldeko populazio barbaroak, gasga izenekoak ere erasoaldiak burutu zituen.

Telepinu edo Telebinu (K.a. 1525-1500) egoera larri hori konpontzen saiatuko zen.
Errege horren garrantzia barne politikan datza. Erregetzaren herentzia edo ondorengotasuna
zuzendu nahi izan zuen, nobleen arteko liskarrek eta borroka dinastikoek sortzen zuten barne
krisiarekin bukatzeko. Horretarako idazki bat egin zuen eta gaur egun, hatiarren antzinako
erreinuaren historiaz informazio iturririk osoenetarikoa dugu.

Errege horren dekretuan, Telepinuren reskripto izenekoan, erreformen oinarria panku
edo pankus-a da. Pankua lehen existitzen zen, hatiar handikien asanblada zen, haren
atribuzioak zehaztugabe xamarrak zirelarik. Telepinuk justiziaren epaitegi gorena izendatu
zuen. Epaitegi horren menpean pertsona guztiak jarri ziren, baita erregea ere. Dudarik gabe,
horrek erregearen boterearen ikuskera berezia suposatzen zuen, ondoko erresumekin
konparatuz.

Erakunde horren sendotzeak noblezia eta erregearen arteko batasuna ekarri zuen, bai
nobleek bai erregeak lege orokorrak obedituko zituzten. Bestalde, tronurako ondorengotza
sistema berria ezarri zuen, jauregiaren konplotekin bukatu nahian. Ondorengotza horrela
ezarri zuen:

1. lehen ondorengoa erregearen emazte nagusiaren semea,

2. hori ez bazegoen, erregearen bigarren mailako emazte baten semea printzea
izango zen,

3. aurreko bi hautagai ez izanez gero, tronua emazte nagusiaren alaba baten

senarrak lortuko zuen.

Telepinu erreinu zaharreko azken erregea kontsidera daiteke, 1380an Supiluliuma
tronora igo arte ez baitaukagu informaziorik.

INPERIOA (K.A. 1430-1200)

1440.etik aurrera egiptiar eta mitanniarren artean gerturatze bat eman zen. Azken hauek
Siriaren gaineko menpekotasuna eskuratu zuten hatiarren kontura. Gerora ordea, hatiarren
boterea Supiluliumarekin nagusituko zen.

Supiluliuma inperioaren sortzailea izan zen. Tronura igo zenean, egoera ezegonkor bat
aurkitu zuen: erasoak, mugetako segurtasun falta... Etengabeko gudek erregearen izpiritu
gerlaria areagotu zuten, aldi berean monarkiaren joera autoritarioa jaio zen. Honi guztiari
eragin egiptoar eta hurrita gehitzen baldin badizkiogu, monarkia hititaren absolutismo-joera
eta era teokratikoa ulertuko ditugu. Supiluliumak estatu egitura berri hori bere menpe jarri
zuen, hatiar herriarentzat inperio handi bat eraikiz.

ESTATU ETA GIZARTE ANTOLAMENDUA. ESTATUAREN
KONTZEPZIOAREN ALDAKETA

K.a. XVIII. mendetik XVI. mendera bitartean, Ekialde Hurbilean botere zentralaren
indarra handitu zen. Antzinako mugak handitzean, tribal antolakuntzaren ereduak ez zuen
balio kanpo harremanetarako, motzak gelditzen baitziren. Horrela, hatiar monarkiak,
ekialdeko potentzi handien eredu teokratikoa hartuko zuen.

1. Erregea

Bi aldi bereiziko ditugu atal honetan: alde batetik Antzinako Erreinua eta bestetik
Inperioa deiturikoa.

Lehenengo aldian, erregearen boterea eta bertan mantentzeko arazoak elkarlotuta
egongo dira. Esan bezala, Labarna l.aren garaitik aurrera, errebolta asko egon ziren, erregearen
familia eta nobleek eragindakoak. Noble hauek antzinatik zeuden eta erregearen boterea
gutxitu egiten zuten. Dirudienez, erregeak semea hautagai bezala aurkezten zuen nobleziaren
aurrean eta nobleek hartuko zuten azken erabakia. Erregea eta nobleziaren arteko borroka
horiek Antzinako Erreinuan zehar emandako krisien arrazoiak izan ziren.

Egoera hori, Telepinurekin aldatu zen. Horrek erregearen ondorengotza-sistema bat jarri
zuen: “utzi lehenengo mailako emakume baten semea den printze bati errege izaten.
Lehenengo mailako printzerik ez balego, bigarren mailako bati utzi. Hauek ez balira posible,
utzi lehenengo mailako alaba baten senarrari errege izaten”. Sistema honek, 200 urtez iraun
zuen, dakigunez, Hattusil 1llak, Urhi-Teshub garaitu zuen arte.

Antzinako erregeek, “Labarna Errege Handia” izendatzen zituzten beren buruak.
“Errege Handia” gainontzeko monarkia txikietatik bereizteko eta “Labarna”, dirudienez,
errege izan zen Labarna ekarri nahi zuen gogora, horrela karisma bilatuz.

Inperio berrian, ‘“Nire Eguzkia” izena erabiltzen zuten, dirudienez Egiptoko eta
Mitanni-ren eraginez, garai horretan, nazioarteko erlazioak hobeak zirelako edo, ekialdeko
eraginak handiagoak zirelako. Horrela, erregeak jainkoak emandako botere gizagaineko gero
eta handiagoak izango zituen. Hala ere, ez zuten erregea bizirik jainkotzen, garaiko beste
estatuetan gertatzen zen bezala, erregea hil ondoren jainkotzen zuten.

Garaiko erregeen karismaren antzekoa zuen, beraz, erregea hilkorren edo mortalen
gainetik zegoen eta horren boterea geroz eta absolutuagoa zen. Jainkotasunaren ordezkari
bezala, erregearen betebeharrek apaiz gorenaren lanetan, toki garrantzitsua betetzen zuten.
Erregearen betebehar erlijiosoak ezinbestekoak ziren herrialdearen ongizate eta
oparotasunerako. Hau dela eta, santutegiak derrigorrez bisitatu behar zituen. Kultu gaiak
betetzeko, behin baino gehiagotan kanpaina militarrak alde batera utzi behar izan zituen.
Erlijio lan hauek egiten, gehienetan topatzen dugu errege hitita errepresentazioetan.

Erlijio lan hauetatik aparte, armadaren komandante gorena eta agintari judizial gorena
izango zen. Agian, bigarren lan hori, askotan menpekoei uzten zien. Azkenik, erregea
kanpoko politikaren arduradun handiena zen, bai militarra bai diplomatikoa. Erregeak berak
sinatzen zituen beste estatuekin erabakitako hitzarmenak.

Monarkia hititan erreginaren papera esanguratsua izan zen. “Tawanna” zen erreginaren
titulua (Labarna erregearen lehenengo emaztearen izena). Ez zen beharrezkoa erregearen
emaztea izatea; erregea hil ondoren, erregina alarguna zen, nahiz eta beste errege bat tronuan
jarri. Erreginaren parte hartzea gai publikoetan dokumentatuta dago, baita eginbehar
erlijiosoetan ere. Baina erregina ez zen erregearen emazte bakarra, erreginaz gain bigarren
mailako emazte bat zegoen. Honen semeek tronurako aukera zezaketen (Telepinuren
arauketaren arabera). Bi hauetaz aparte, beste bi motatako emazteak zeuden, maila
baxuagoetan, hauen semeek ez zuten errege izateko aukerarik.

2. Administrazioa

Administrazioari dagokionez, lehenengo eta behin kultu-hiri handiak aipatu behar
ditugu, salbuespen bezala, hiri horietan botere erlijiosoak eta zibilak lotura estua zuten eta.

Hiri hauetaz gain, Gurneyk dionez, antolakuntza tradizionala “parrokiarra” zen, hau da,
zaharrez osaturiko lekuko kontseiluek kontrolatutako komunitate txikiak dira.



Hititak A. Emborujo 4

Administrazioaren bigarren maila, probintziala zen. Probintzi horietan hasieratik
erregeen semeak topatzen ditugu gobernadore paperak betetzen. Funtzio hori tronurako
prestaketaren era zen. Batzuetan erregearen familiaren kide diren jeneral batzuk ere beteko
dituzte paper hauek. Badirudi ez zeudela arau finkorik kargu hauetarako.

Sistema hau, aldatu egin zen hititen lurraldeko hedakuntzarekin.
Kontzepzio politikoa

Goetze-ren hitzetan hatiarren kontzepzio politikoa hau zen inperioan: "Aquel que no sea
subdito del rey hitita, no puede ocupar frente a €él, sino una de estas tres situaciones: o bien es
su aliado, o su vasallo (su protegido), o bien su enemigo."

Erregearen zereginik nagusienetariko bat, aldameneko potentziekin, harreman
onuragarri bat sortzea zen. Hititekin harremanak zituzten herriak egoera ezberdinetan zeuden.

Lurralde berrien administrazioa honela banatu behar dugu:
a) Erregearen familiaren erreinuak:

Ikuspuntu politiko zein estrategikoki garrantzitsuak izango diren lurraldeak izango
dira erregearen familiarentzako, besteak beste Alepo, Karkemish. Estatu txiki horietako
erregeek leialtasuna eskaintzen zuten, honen truke, dinastiaren jarraipena eta lurraldearen
defentsa eskainiko die errege handiak.

b) Erreinu babestuak:

Erreinu hauei Errege Handiak, berriz ere, jarraipen dinastikoa zein lurraldearen defentsa
eskaintzen die. Honen truke, menpekotasuna, hititar ejertzitoan parte hartzea, hitita
erbesteratuen itzultzea eta beste lurraldeekin negoziaketak ez egitea ziren baldintzak. Nahiz
eta tratatuan eskubideen berdintasuna agertu, urtero egiten zen berrikuntzan azaltzen zen
menpekotasuna.

Tratatu mota hauetakoak Arzawa, Mitanni eta Kitzuwatna erresumek sinatzen zuten.
d) Erreinu basailuak:

Itun hauetan Hattusas-ek gailentasuna zuen, Ugarit, Amurru eta abarreko estatuekin
sinatzen zituen. Erreinu hauek lurraldeko eta militar garrantzi txikikoak ziren. Errege
menpekoa bere lurraldean gobernadorea zen. Beste erreinuekin bere kabuz ezin zuen
kontakturik izan. Militarki, Hattusas-i lagundu behar zioten, erbesteratuak itzuli eta zergak
ordaindu. Honen truke hititar erregeak, linea dinastikoa, zein erreinuko lurraldeak
defendatuko zituen. Menderatze zeremonia urtero egin behar zuten, zergen ordainketarekin
batera.

e) Kideak

Kasu honetan hitzarmenak ez dira menpekotasunekoak, berdintasunekoak baizik. Paktu
hauek, estatu handiek bakarrik egiten zituzten, hititentzat “Errege Handiak” zirenek. Mitanni-
ren desagertzearen ondoren, Babilonia eta Egipto bakarrik gelditzen ziren. Itun hauetan,
erregeen arteko anaitasuna azaltzen da. Hori dela eta, ezinezkoa zen beraien arteko gudarik.
Beraiekin arteko defentsa eta elkarri ez erasotzeko hitza ematen zuten bi erregeek. Basailuekin
sinatzen zituzten itunetan bezala, biek printzipe oinordekoaren egoera bermatzen zuten, tronua
lortuko zuela, garaiko mentalitateren barne, hau da dinastia Estatuarekin identifikatzen zuten,
biak gauza bera izango ziren. Holako hitzarmenetan ez zegoen esklusibitate-klausularik, beste
erreinuekin itunak eduki ditzakete, elkarrekin duten erlazioari eragiten ez bazion.

Paktuaren testigu eta defendatzaile gisa, partaideen jainkoen erreferentziak topatzen
ditugu, jainkotasun kutsua eman nahian ekintzari.

Hititen etsaiak hurrengoak ziren: herria erasotzen dutenak dira; bere erregearekin
hitzarmenak apurtzen dituztenak baita erregearekin inolako hitzarmenik sinatu ez dutenak ere.

Hala ere administrazio sistema honek ez zuen funtzionatu kasu askotan, honela zonalde
batean sortutako arazoak, mugimenduak sortzen zituen erreinuaren muga guztietan.

3. Ekonomia

Nekazaritzak produktibitate eskasa zuen. Gehien nabarmentzen ziren produktuak hauek
ziren: belardiak, laboreak (garia eta garagarra), fruitu zuhaitzak eta mahatsondoa.

Abeltzaintzaren aberastasuna nabaria zen, batez ere, mando, zaldi, behi, txerri, asto, ardi
eta akerretan.

Aberastasunaren iturri nagusiak mineralak eta metalurgia ziren. Oso garrantzitsuak
ditugu Tauro-ko kobrea eta zilarra, baita Anatoliako burdina ere. Historian zehar garrantzia
erabakigarria geologi egiturak eta komunikaziorako berezko baldintza egokiek izango zuten.
Merkataritzak hatiarrengan garrantzi handia izan zuen, beti horien politikaren helburu nagusi
izanik.

Lurren jabegoa: erregeak lurrak ematen zituen, zerbitzu edo zerga batzuen truke.
Erregearengandik jasotako lurrak, nobleek ere eman ahal zizkieten zerbitzu edo zerga batzuen
ordainez, nekazari eta esklaboei.

Erregea zen lurren jabegorik handiena. Tenplu eta hiri sakratuak ere lur handien jabe
ziren.



